
ஶ்ரீராதா⁴ஸ்தோத்ரம் ப்³ரஹ்மதே³வக்ரு’தம்

ப்³ரஹ்மோவாச ।
ஹே மாதஸ்த்வத்பதா³ம்போ⁴ஜம் த்³ரு’ஷ்டம் க்ரு’ஷ்ணப்ரஸாத³த:॥ 1॥
ஸுது³ர்லப⁴ம் ச ஸர்வேஷாம் பா⁴ரதே ச விஶேஷத: ।
ஷஷ்டிவர்ஷஸஹஸ்ராணி தபஸ்தப்தம் புரா மயா ॥ 2॥
பா⁴ஸ்கரே புஷ்கரே திர்தே² க்ரு’ஷ்ணஸ்ய பரமாத்மந: ।
ஆஜகா³ம வரம் தா³தும் வரதா³தா ஹரி:ஸ்வயம் ॥ 3॥
வரம்வ்ரு’ணீஷ்வேத்யுக்தே ச ஸ்வாபி⁴ஷ்டம் ச வ்ரு’தம் முதா³ ।
ராதி⁴காசரணாம்ஹோஜம் ஸர்வேஷாமபி து³ர்லப⁴ம் ॥ 4॥
ஹே கு³ணாதித மே ஸ்ந்ஹீக்⁴ரமது⁴நைவ ப்ரத³ர்ஶய ।
மயேத்யுக்தோ ஹரிரயமுவாச மாம் தபஸ்விநம் ॥ 5॥
த³ர்ஶாயிஷ்யாம்மி காலே ச வத்ஸேதா³நீம் க்ஸமேதி ச ।
ந ஹீஶ்வராஜ்ஞா விப²லா தேந த்³ரு’ஷ்டம் பதா³ம்பு³ஜம் ॥ 6॥
ஸர்வேஷாம் வாஞ்சிதம் மாதர்கோ³லோகே பா⁴ரதேऽது⁴நா ।
ஸர்வா தே³வ்ய: ப்ரக்ரு’த்யம்ஶா ஜந்யா: ப்ராக்ரு’திகா த்⁴ருவம் ॥ 7॥
த்வம் க்ரு’ஷ்ணாங்கா³ர்த⁴ஸம்பூ⁴தா துல்யா க்ரு’ஷ்ணேந ஸர்வத: ।
ஶ்ரீக்ரு’ஷ்ணஸ்த்வமயம் ராதா⁴ வா ஹரீ:ஸ்வயம் ॥ 8॥
ந ஹி வேதே³ஷு மே த்³ரு’ஷ்ட இதி கேந நிரூபிதம் ।
ப்³ரஹ்மாண்டா³த்³ ப³ஹிரூர்த்⁴வம் ச கோ³லோகோऽஸ்தி யதா²ம்பி³கே ॥ 9॥
வைகுண்ட²ஶசாப்யஜந்யஶ்ச த்வமஜந்யா ததா²ம்பி³கே ।
யதா²ஸமஸ்தப்³ரஹ்மாண்டே³ஶ்ரீக்ரு’ஷ்ணாம்ஶாம்ஶ ஜீவிந:॥ 10॥
ததா² ஶக்திஸ்வரூபா த்வம் தேஷு ஸர்வேஷு ஸம்ஸ்தி²தா ।
புருஷாஶ்ச ஹரேரம்ஶாஸ்வத³ம்ஶா நிகி²லா:ஸ்த்ரிய:॥ 11॥
ஆத்மநோ தே³ஹரூபா த்வமஸ்யாதா⁴ரஸ்வமேவ ஹி ।

அஸ்யா நு ப்ராணைஸ்த்வம் மாதஸ்வத்ப்ராணைரயமீஶ்வர:॥ 12॥
கிமஹோ நிர்மித: கேந ஹேதுநா ஶில்பகாரிணா ।
நித்யோऽயம் ச யதா² க்ரு’ஷ்ணஸ்த்வம் ச நித்யா ததா²ம்பி³கே ॥ 13॥
அஸ்யாம்ஶா த்வம் த்வத³ம்ஶோ வாப்யயம் கேந நிரூபித: ।
அஹம் விதா⁴தா ஜக³தாம் வேதா³நாம் ஜநக:ஸ்வயம் ॥ 14॥
தம் படி²த்வா கு³ருமுகா²த்³ ப⁴வந்த்யேவ பு³தா⁴ ஜநா: ।
கு³ணாநாம் வா ஸ்தவாநாம் தே ஶதாம்ஶம் வக்துமக்ஷம:॥ 15॥
வேதோ³ வா பண்டி³தோ வாந்ய: கோ வா த்வாம் ஸ்தோதுமீஶ்வர: ।
ஸ்தவாநாம் ஜநகம் ஜ்ஞாநம் பு³த்³தி⁴ர்ஜ்ஞாநாம்பி³கா ஸதா³॥ 16॥
த்வம் பு³த்³தே⁴ர்ஜநநீ மாத: கோ வா த்வாம் ஸ்தோதுமீஶ்வர: ।
யத்³வஸ்து த்³ரு’ஷ்டம் ஸர்வேஷாம் தத்³விவக்தும் பு³த:⁴ க்ஸம:॥ 17॥
யத³த்³ரு’ஷ்டாஶ்ருதம் வஸ்து தந்நிர்வக்தும் ச க:க்ஷம: ।
அஹம் மஹேஶோऽநந்தஶ்ச ஸ்தோதும் த்வாம் கோऽபி ந க்ஷம:॥ 18॥
ஸரஸ்வதீ ச வேதா³ஶ்ச க்ஸம: க:ஸ்தோதுமீஶ்வரி ।
யதா²க³மம் யதோ²க்தம் ச ந மாம் நிந்தி³துமர்ஹஸி ॥ 19॥
ஈஸ்வராணாமீஸ்வரஸ்ய யோக்³யாயோக்³யே ஸமா க்ரு’பா ஜநஸ்ய ।
ப்ரதிபால்யஸ்ய க்ஷணே தோ³ஷ:க்ஷணே கு³ண:॥20॥
ஜநநீ ஜநகோ யோ வா ஸர்வம் க்ஸமதி ஸ்நேஹத: ।
இத்யுக்த்வா ஜக³தாம் தா⁴தா ததௌ² ச புரதஸ்தயோ:॥ 21॥
ப்ரணம்ய சரணாம்போ⁴ஜம் ஸர்வேஸ்:ஆம் வந்த்³யமீப்ஸிதம் ।
ப்³ரஹ்மணா ச க்ரு’தம் ஸ்தோத்ரம் த்ரிஸந்த்⁴யம் ய: படே²ந்நர: ।
ராதா⁴மாத⁴வயோ: பாதே³ ப⁴க்திம் தா³ஸ்யம் லபே⁴த்³ த்⁴ருவம் ॥ 22॥
கர்மநிர்மூலநம் க்ரு’த்வா ம்ரு’த்யும் ஜித்வா ஸுது³ர்ஜயம் ।
விலங்க்⁴ய ஸர்வலோகாஶ்ச யாதி கோ³லோகமுத்தமம் ॥ 23॥
॥ இதி ஶ்ரீப்³ரஹ்மவைவர்தே ப்³ரஹ்மண க்ரு’தம் ஶ்ரீராதா⁴ஸ்தோத்ரம் ஸம்புர்ணம்॥

